
	1. ՀՀ արտաքին գործերի նախարարություն
	21.07.2022 թ. 

	
	N 1111/31917-22

	Հայաստանի Հանրապետության և Կատարի Պետության միջև հարաբերությունները 2019թ. Դոհայում Հայաստանի Հանրապետության ռեզիդենտ դեսպանության հիմնումից ի վեր զգալիորեն ակտիվացել են։ Ընդլայնվում է քաղաքական, տնտեսական, մշակութային և այլ ուղղություններում երկկողմ օրակարգը, առկա են բազմաոլորտ համագործակցության զարգացման լուրջ միտումներ։  Նկատվում է Հայաստանից դեպի Կատար և հակառակ ուղղությամբ այցելությունների որոշակի աճ, հաճախակիացել են նաև բարձրաստիճան այցերը։ 2022թ. հունիսին կայացել է ՀՀ վարչապետի առաջին պաշտոնական այցը Դոհա, որի շրջանակներում ստորագրվել է Հայաստանի Հանրապետության կառավարության և Կատարի Պետության կառավարության միջև առողջապահության բնագավառում համագործակցության մասին համաձայնագիրը (այսուհետ՝ Համաձայնագիր):
Համաձայնագրի վավերացումը և ուժի մեջ մտնելը դրական ազդեցություն կունենա առողջապահական և բժշկական գիտությունների ոլորտներում հայ-կատարական համագործակցության խորացման համար։ Առողջապահության ոլորտի հայաստանցի մասնագետների, բժիշկների, գիտնականների, ինչպես նաև ուսանողների՝ համաձայնագրով նախատեսված փոխայցելությունները Կատարի Պետություն կնպաստեն նրանց որակավորման բարձրացմանը՝ այդպիսով խթանելով նաև Հայաստանում առողջապահության ոլորտի զարգացումն ու առաջխաղացումը, գիտակրթական ներուժի և առողջապահական ծառայությունների մակարդակի բարձրացումը։ Համաձայնագիրը կարող է հանգեցնել նաև Հայաստանի առողջապահական ոլորտում կատարական ներդրումների ներգրավմանը, ինչպես նաև Կատարից դեպի Հայաստան բժշկական զբոսաշրջության խրախուսմանը։ 
Կողմերը ստեղծում են համատեղ կոմիտե, որը բաղկացած է Կողմերի կողմից նշանակված հավասար թվով ներկայացուցիչներից: Կոմիտեն անհրաժեշտության դեպքում անցկացնում է իր հանդիպումները Հայաստանի Հանրապետությունում և Կատարի Պետությունում՝ հաջորդաբար, Համաձայնագրի կատարումը վերահսկելու և Համաձայնագրով նախատեսված համագործակցության մանրամասները լրացուցիչ մշակելու համար:
Հաշվի առնելով վերոգրյալը 2022 թվականի հունիսի 13-ին ստորագրված «Հայաստանի Հանրապետության կառավարության և Կատարի Պետության կառավարության միջև առողջապահության բնագավառում համագործակցության վերաբերյալ» համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է

	2. ՀՀ արդարադատության նախարարություն
	11.08.2022 թ.

	3. 
	N //35407-2022

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրրը ենթակա է վավերացման:  
	Ընդունվել է

	4. ՀՀ ֆինանսների նախարարություն
	19.08.2022 թ.

	5. 
	N 01/5-2/14450-2022

	Հայաստանի Հանրապետության Կառավարության և Կատարի Պետության Կառավարության միջև առողջապահության բնագավառում համագործակցության մասին համաձայնագրի 3-րդ հոդվածը («Ծախսերը») կարող է հանգեցնել ՀՀ պետական բյուջեից լրացուցիչ միջոցների հատկացման անհրաժեշտության:
	Ընդունվել է

	6. ՀՀ տարածքային կառավարման և ենթակառուցվածքների նախարարություն
	15.08.2022 թ. 

	
	N ԳՍ//21575-2022

